
Virksemið hjá Menningargrunni Útnorðurs:
Ársúrslitið samanborið við úrslitið árið fyri. 
      
Rentuinntøkurnar hjá Menningargrunni Útnorðurs 
fullu í 2017 til 2,589 MDKK(2,672 MDKK í 2016). 
Samlaði rakstrarkostnaðurin vaks til 2,932 MDKK 
(2,756 árið 2016). 
Av burturleggingum til tap av útlánum vórðu 
inntøkuførdar 0,218 MDKK, meðan tað í 2016 vórðu 
inntøkuførdar 1,461 MDKK.  Úrslitið frá rakstri, áðrenn 
burturleggingar, var eitt hall upp á 0,283 MDKK, móti 
einum halli upp á 0,026 MDKK í 2016. Úrslitið áðrenn 
burturleggingar var sostatt 0,257 MDKK verri enn í 
2016. Úrslitið frá rakstri gjørdist eitt hall upp á 0,065 
MDKK móti einum avlopi upp á 1,436 MDKK í 2016. 
Afturføringin av burturleggingum til tap av útlánum 
skyldast einum lægri burturleggingarprocenti av saml-
aðum útlánum. Vandin fyri tapum av útlánum verður 
mettur minni við árslok 2017 enn við árslok 2016.

Í Grønlandi hevur Menningargrunnur Útnorðurs ein  
stóran part av sínum útlánum hjá hotellum og ferða-
vinnufyritøkum. Hotellrakstur í Grønlandi byggir í 
stóran mun á at veita gisting, bæði til ferðafólk og til 
grønlendska fólkið, sum hevur brúk fyri gisting á sínum 
arbeiðsferðum. Flestu hotellini hava eisini matstovur. 
Ferðavinnan í Grønlandi er mest staðsett í Diskovíkini 
(Ilulissat) og á eysturstrondini í Kulusuk og Tasiilaq. 
Í hesum báðum umráðum hevur seinnu árini verið 
framgongd í ferðavinnuni, og tað er eydnast at leingja 
tíðina, har ferðafólk vitja. Í øðrum pørtum av landinum 
er ferðavinnan á sama støði sum árini fyri.

Onnur útlan eru flest til handverkarafyritøkur. 
Virksemið er á sama støði sum árini fyri. Ferðavinnan 
í Diskovíkini hevur møguleika at økja um sítt virksemi. 
Menningargrunnur Útnorðurs hevur í 2017 fíggjað eitt 
nýbygt hostell.

I Føroyum hevur Grunnurin eisini fíggjað ferðavinufyrir-
tøkur. Ferðavinnan veksur nógv. Tað sær út, sum at 
verandi hotellkapacitetur er fult nýttur í summarhálvuni.  
Hotellini hava útvegað sær fleiri hotellkømur. Tey hava 
ætlanir um at økja meiri um talið av hotellkømrum. 
Eitt nýtt hotell letur upp í 2018, og eitt annað er á veg, 
har fyrireikingar verða gjørdar. Fleiri nýggj matstøð lata 
upp, og matskráirnar verða eisini fjølbroyttari.

Innan aðrar vinnugreinar, sum Menningargrunnur 
Útnorðurs hevur veitt fígging til, eru fyritøkur, sum  
framleiða til nýtslu og til vinnufyritøkur. Vinnufyritøkur-
nar selja sínar vørur antin til útflutnings, ella eru tær 
undirveitarar til aðrar føroyskar útflutningsfyritøkur. 
Hesar fyritøkurnar hava í 2017 havt eitt nøktandi úrslit.

Trý lán vórðu útgoldin til trý verkevnir 
í Grønlandi: 
Nuka Hostell       hostell        9.000.000 DKK   12 ár 
Hotel Qaqortoq  hotell         4.500.000 DKK   15 ár
Arne Niemann    ferðabátur  2.500.000 DKK     8 ár
    
Útgoldin  lán tilsamans til verkevni í útnorðri:  
16.000.000 DKK  

    
Hotel Qaqortoq er fíggjað saman við Grønlands-
bankanum

Nevndarinnar meting av ársúrslitinum: Út frá tí lága 
eftirspurninginum eftir nýggjum lánum og tí lágu rentu-
ni, sær nevndin úrslitið búskaparliga sæð nøktandi. Tað 
sær út til, at tað koma nýggj útlán til Føroya í 2018.

Samstarvið við aðrar, ið virka innan 
vinnuframa:
Grønland hevur samlað almennu vinnuframaskipan-
irnar í eina eind undir Greenland Holding, sum sam-
skipar tær ymsu vinnuframaskipanirnar. 
Útnorðurgrunnurin hevur tætt samstarv við starvsfólk-
ini í Greenland Holding. Greenland Holding umsitur 
eisini NORA í Grønlandi.
    
Í Føroyum eru vinnuframaskipanirnar spjaddari, men  
við einum óformellum samstarvi millum ymsu eind- 
irnar. Útnorðurgrunnurin hevur samstarv við Vinnuframa.  
Arbeitt verður við at skipa formligt samstarv við hinar 
vinnuframaeindirnar. Útnorðurgrunnurin hevur gott 
samskifti við høvuðsskrivstovuna hjá NORA í Tórshavn.

Ávirkan av lánsveitan:
Tvey av útlánum Útnorðurgrunsins í 2017 til Grøn-
lands vóru til verandi fyritøkur. Tann eina fyritøkan, 
Hotell Qaqortoq, hevur bygt fleiri hotellkømur og ein 
modernaðan fundarsal. Tað skuldi væntandi givið ein 
betri rakstur og økt um virðið á fyritøkuni. Hin verandi 
fyritøkan hevur útvegað sær ein nýggjan vælútbúnan 
ferðabát. Íløgan vil væntandi geva fyritøkuni atgongd til 
ein betri gjaldandi kundaskara.

Triðja fyritøkan hevur umframt sítt verandi virksemi, 
valt at fara inn í ferðavinnuna. Fyritøkan hevur bygt 
eitt nýtt hostell. Íløgan vil økja um útboðið av hotell-
kømrum í Diskovíkini, umframt at tað gerast fleiri 
arbeiðspláss.

Skrivstovur og starvsfólk:
Menningargunnur Útnorðurs hevur skrivstovu í 
Reykjavík og Nuuk. Virksemið í Føroyum verður røkt 
úr Nuuk. Menningargrunnur Útnorðurs hevur tvey 
starvsfólk, tað sama sum undanfarin ár.

Sjónligari:   
Menningargunnur Útnorðurs hevur í 2017 havt lýsingar 
í bløðunum bæði í Grønlandi og Føroyum, umframt 
eina lýsing á einum internetportali. Grunnurin fer í 
2018 eisini at arbeiða við at marknaðarføra seg sjón-
ligari á netinum og hava tiltøk saman við vinnuframa-
eindunum. Við ársbyrjan 2018 fekk Menningargunnur 
Útnorðurs eina nýggja heimasíðu.
    
Útlit:    
Fiskivinnan hevur stóran týdning fyri búskapin bæði í 
Grønlandi og í Føroyum. 

Í Grønlandi er tað serliga veiðan eftir rækjum, svart-
kalva og toski, sum hevur týdning. Sæð í einari heild 
eru útlitini fyri hesi fiskasløg í 2018 á sama støði sum í 
2017. Seinnu árini hevur eisini veiða verið eftir makreli 
í grønlendskum sjógvi. Vónirnar fyri 2018 eru, at man 
fer at kunna fiska nakað tað sama sum árið fyri.

Í Føroyum er tað serliga uppisjóvarfiskurin, t.v.s. makrel-
ur, sild og svartkjaftur, sum hava týdning. Fiskiveiðan í 
2017 var metstór. Útlitini fyri 2018 peika á minni nøgd-
ir  av uppisjóvarfiski í mun til 2017. Toskafiskiskapurin 
í Barentshavinum hevur eisini stóran týdning fyri 
føroyska fiskivinnu. Tað eru útlit til, at veiðimongdin í 
Barentshavinum í 2018 verður minni enn í 2017. 
Alivinnan er u.l. helvtin av føroyska útflutninginum. 
2017 var metár, men í 2018 sær út til, at nøgdin 
verður nakað minni.   
    
Leitanin eftir mineralskum rávørum og olju í Grønlandi 
hevur verið á lágum støði, men í 2017 læt eitt rubin-
nám upp. Útlitini fyri 2018 peika á, at eitt nám afturat 
letur upp.
    
Í Grønlandi eru útlitini til anlegsløgur í 2018 á sama 
støði sum 2017. Arbeiðsloysið er fallandi, men rættiliga 
ymiskt i teimum ymsu pørtunum av landinum. Grundað 
á stóru geografisku fjarstøðurnar og undirstøðukervið 
er trupult at flyta arbeiðsfólk frá umráðum við arbeiðs-
loysi til umráðir, har trot er á arbeiðstakarum.
    
Í Føroyum hava seinnu árini bæði innan almenna 
geiran og privata vinnulívið verið gjørdar stórar íløgur. 
Íløguvirksemið vil halda fram á sama støði í 2018. 
Samlað sæð er arbeiðsloysið lágt.

Rentustøðið á heimsmarknaðinum, og ikki minst í 
Danmark, hevur verið lágt í 2017, og tað eru ikki útlit  
til, at hetta broytist munandi í 2018. Harafturat eru  
bankarnir í Danmark, Grønlandi og Føroyum fyri ávísar  
kundabólkar farnir at taka negativar rentur av innláni. 
Hetta fer at fevna um stovnar sum Útnorðurgrunnin. 
Lága rentustøðið fer at ávirka úrslitið hjá 
Útnorðurgrunninum negativt fyri 2018.
    
Samlað sæð væntar Útnorðurgrunnurin ikki, at bú-
skapargongdin í 2018 í Grønlandi og Føroyum fer 
at hava munandi broytingar við sær á støðinum fyri 
tilsøgnum um lán frá Útnorðurgrunninum. T.v.s.,at 
Grunnurin væntar, at nýggj útlán í 2018 verða á sama 
støði sum útlánini í 2017. Grunnurin fer tí at gera stór 
átøk, partvís at økja vitaninna um Grunnin, og partvís 
finna nýggjar fíggingarmøguleikar, soleiðis at Grunnurin 
kann tæna sínum endamáli og virka fyri at fremja 
menning til eitt fjølbroytt og kappingarført vinnulív í 
útnorðuri.

Nevndarinnar innsatsætlan fyri árini 2018 og 2019 
kann lesast á heimasíðuni hjá Útnorðurgrunninum, 
www.vestnorden.is.

Ti l  le iðslu og eigarar av 
Menningargrunni Útnorðurs

Niðurstøða
Vit hava grannskoðað ársfrágreiðingina hjá Menningar-
grunni Útnorðurs fyri roknskaparárið 1.januar til 31. 
desember 2017. Ársfrágreiðingin fevnir um  rakstrar-
roknskap, fíggjarstøðu, viðmerkingar og nýttan rokn-
skaparhátt, og ársfrágreiðingin er gjørd í samsvari við 
lóggávuna um ársroknskap í Íslandi.  
 
Tað er fatan okkara, at ársfrágreiðingin gevur eina 
rættvísandi mynd av Menningargrunni Útnorðurs fyri 
árið 2017, hansara ognum og skuldum og fíggjarstøðu 
við árslok 2017 og av úrslitinum av virkseminum hjá 

Á T E K N I N G  L E I Đ S L U N N A R

Á T E K N I N G  F R Á  ó h E F T U m  G R A N N S K o Đ A R A

Menningargrunni Útnorðurs fyri roknskaparárið 1. jan-
uar til 31. desember 2017, og í samsvari við ársrokn-
skaparlógina.

Ábyrgd leiðslunnar av frágreiðingini
Leiðslan hevur ábyrgdina av at gera ein ársroknskap, 
sum gevur eina rættvísandi mynd, og sum er í samsvari 
við lóg um ársroknskap.  Leiðslan hevur eisini ábyrgd 
av innanhýsis-eftirliti, og sum leiðslan metir neyðugt fyri 
at kunna gera ein ársroknskap, sum ikki hevur týðandi 
feilir, uttan mun til, um tað stendst av sviki ella feilum.

Tá ið ársroknskapurin verður gjørdur, hevur leiðslan  
ábyrgd av at meta um, um Menningargrunnur 
Útnorðurs er førur fyri framhaldandi rakstri: at upplýsa 
um viðurskifti um framhaldandi rakstur, har hetta hevur 

Nevnd og stjórn hava í dag viðgjørt og góðkent ársroknskapin hjá Menningargrunni Útnorðurs fyri roknskaparárið 
1. januar - 31. desember 2017. Vit meta, at tann valdi roknskaparhátturin er hóskandi og gevur eina rættvísandi 
mynd av ognum, skyldum, fíggjarstøðu og úrsliti, umframt peningastreymi fyri roknskaparárið 1. januar - 31. 
desember 2017.

John Bernhard
Danmark

Christel l  Åström
Finland

Ásgerður Krist ín Gylfadótt ir
Ísland

Annika Holmberg
Sverige

Tor-Egi l  Lindeberg
Noreg

Sverr i  Hansen
Forstjóri

Undirskrivað á nevndarfundi í Keypmannahavn, tann 13. mars 2018:

Karin Pedersen Thorsen                                                                          
Grønland - formaður

Oyvindur av Skarði                                                                                                 
Føroyar – næstformaður                   

týdning, og at gera ársroknskapin eftir roknskapar-
meginreglum fyri framhaldandi rakstri; um ikki, at 
leiðslan ætlar at likvidera Menningargrunn Útnorðurs, 
steðga rakstrinum ella ikki hevur annað val enn at 
gera tað.

Ábyrgd grannskoðarans fyr i  grannskoðan 
av ársroknskapinum 
Okkara mið er at fáa eina grundaða vissu fyri, um árs-
roknskapurin sum heild er uttan týðandi feilupplýsingar, 
uttan mun til um tað er grundað á svik ella feilir, at 
geva eina grannskoðaraátekning við einari niðurstøðu. 
Ein grundað vissa er ein stór trygd, men ikki eitt garanti 
fyri, at ein grannskoðan, sum er gjørd eftir altjóða 
meginreglum um grannskoðan, og eftir teimum eyka 
krøvum, sum eru galdandi í Íslandi, altíð kann avdúka 
týðandi feilir, tá ið slíkir finnast. Feilupplýsingar kunnu 
koma fyri sum svik ella feilir og kunnu roknast sum 
týðandi, um tað við rímiligheit kann roknast við, at teir 
einkultvís ella samlað hava ávirkan á tær búskaparligu 
avgerðirnar, og sum roknskaparbrúkarin tekur við støði 
í ársroknskapinum.

Sum lið í einari grannskoðan, sum verður gjørd sam-
bært altjóða meginreglum um grannskoðan, og saman  
við teimum øktu krøvunum, sum eru galdani í Íslandi, 
gera vit eina fagliga metan og halda ein professionellan 
skepsis undir grannskoðanini.

Herumframt: Eyðmerking og metan av váða fyri 
týðandi feilupplýsingum í ársroknskapinum, uttan 
mun til um talan er um svik ella feilir, verður grann-
skoðanararbeiðið tilrættalagt og framt sum andsvar til 
hesar váðar og fáa grannskoðanarsannanir, sum eru 
nóg miklar og egnaðar sum grundarlag undir okkara 
niðurstøðu. Vandin fyri ikki at avdúka týðandi feilupp-
lýsingar grundaðar á svik er størri enn feilupplýsingar, 
grundaðar á feilir, tí svik kann fevna um samansvørjing, 
skjalafalsan, sum tilviljað ikki er upplýst, ella villleiðing 
ella tað at seta til viks innanhýsiseftirlit.

Vit fáa fatan av innanhýsiseftirlitinum, sum hevur týdn-
ing fyri at kunna leggja til rættis grannskoðanina, og 
sum er hóskandi eftir umstøðunum, men ikki fyri at 
koma við niðurstøðu, um effektiviteturin av innhýsis-
eftirlitinum hjá Menningargrunni Útnorðurs, sum leiðsl-
an hevur nýtt, er hóskandi, og um tær roknskaparligu 
metingarnar og tegndar upplýsingar, sum leiðslan 
hevur gjørt, eru rímiligar.

Koma vit til ta niðurstøðu, at tann av leiðsluni gjørdi 
ársroknskapur, og sum byggir á roknskaparliga megin-
reglu um framhaldandi rakstur, er hóskandi, og at tað 
við grundarlagi í teimum grannskoðanarprógvum vísir 
seg, at tað er týðandi óvissa tengd at tilburðum ella 
viðurskiftum, og sum kann hava við sær munandi iva, 
um Menningargrunnur Útnorðurs kann rekast við 

Ásbjörn Björnsson
Løggildur grannskoðari                

Sveinn Arason
Ríkisgrannskoðari

framhaldandi rakstri. Koma vit til ta niðurstøðu, at tað 
eru týðandi ivamál, so skulu vit í okkarar grannskoðara-
átekning gera vart við hesar upplýsingar í ársroknskap-
inum, ella um slíkir upplýsingar ikki eru nóg ivaleysir, so 
tillaga vit niðurstøðuna. Okkarar niðurstøða byggir á 
grannskoðanarprógv, og sum eru fingin til vega fram til 
dagfestingina av grannskoðanarátekningini. Framtíðar-
hendingar ella -viðurskifti kunnu tó hava við sær, at 
felagið ikki longur kann halda fram við rakstrinum.

Vit taka støðu til ta samlaðu framløguna, bygnað og 
innihald í ársroknskapinum og viðmerkingum, og um 
ársroknskapurin vísir rørslur og hendingar á ein slíkan 
hátt, at tað gevur eina rættvísandi mynd. Vit samskifta 
við ovastu leiðsluna um m.a. ta tilrættalegging og ta 
tíðarætlan av grannskoðanini, og um tað eru týðandi 
grannskoðanarviðrakingar (observationer), herundir 
møguliga manglar í innanhýsiseftirlitinum, sum vit 
eyðmerkja undir grannskoðanini.

Meting av leiðslufrágreiðing
Leiðslan hevur ábyrgd av leiðslufrágreiðingini. Okkara 
niðurstøða um ársroknskapin fevnir ikki um leiðslu-
frágreiðingina, og vit koma ikki við nakrari meting av 
niðurstøðum um trygd av leiðslufrágreiðingini. 

Í samband við okkara grannskoðan av ársroknskap-
inum er tað okkara ábyrgd at lesa leiðslufrágreiðingina, 
og í tí sambandi meta, um tað er týðandi mótsvar til 
ársroknskapin ella okkara vitan, sum vit hava útvegað 
við grannskoðanini ella á annan hátt tykjast at innihalda 
feilupplýsingar.

Okkara ábyrgd er harafturat at meta, um leiðslu-
frágreiðingin inniheldur kravdar upplýsingar sambært 
ársroknskaparlógini.

Grundað á tað gjørda arbeiðið er tað okkarar fatan, 
at leiðslufrágreiðingin samsvarar við ársroknskapin, og 
at hon er gjørd sambært krøvum í ársroknskaparlógini. 
Vit hava ikki funnið týðandi feilupplýsingar í leiðslu-
frágreiðingini. 
     
Reykjavík, tann 13. mars 2018

         Vi›merkingar   2017 DKK          2016 DKK

R E N T U I N N T Ø K U R     

 Rentuinntøkur frá bankainnlánum             27.657           58.553 

 Rentuinntøkur frá útlánum       3        2.573.516   2.711.802 

 Gjaldoyra og virðisjavni                (12.162)     (98.120) 

             2.589.011   2.672.235 

      

A ð R A R  I N N T Ø K U R      

 Aðrar inntøkur                             60.520       58.020 

                 60.520       58.020 

      

 Rakstrarinntøkur t i l samans          2.649.531   2.730.255 

     

R A K s T R A R ú T R E I ð s l U R      

 Lønarútreiðslur v.m. 

 til fyrisiting og nevnd       5        1.853.720   1.881.662 

 Útreiðslur til fyrisiting       3,5        1.026.661     822.270 

 Avskrivingar, íbúð        6            51.972       51.972 

 Fyris it ing t i l samans           2.932.353   2.755.904 

     

 Tap og burturleggingar í árinum      4         (217.820)              (1.461.283) 

 Tap og burturleggingar t i l samans          (217.820)             (1.461.283) 

     

 Rakstrarútreiðslur t i l samans          2.714.533   1.294.621 

     

A v l o p                                                  (65.002)   1.435.634 

R A K S T R A R R o K N S K A P U R   1 .  j a n u a r  -  3 1 .  d e s e m b e r  2 0 1 7

Ogn      Vi›merkingar     2017 DKK           2016 DKK

G J A l D F Ø R I       

 Bankainnlán                             36.795.669   39.322.561 

 Gjaldføri  t i l samans          36.795.669   39.322.561 

     

ú T l á N      

             Útlán    3       83.237.312   80.698.390 

 Útlán t i l samans          83.237.312   80.698.390 

     

M A T E R I E l l  s T Ø ð I s o G N     

 Íbúð    6         2.419.596     2.471.568 

 Materiel l  støðisogn t i l samans          2.419.596     2.471.568 

A ð R A R  o G N I R      

 Skuldarar                        26.029            26.576 

 Aðrar ognir  t i l samans               26.029           26.576 

          

o G N  T I l s A M A N s                122.478.606              122.519.094 

Skyldur          Vi›merkingar     2017 DKK           2016 DKK

o N N U R  s K U l D       

 Ognarar                116.597           92.083  

 Onnur skuld t i l samans                    116.597         92.083 

     

l á N      

 Lán - íbúð   7           567.000       567.000 

 Lán t i lsamans                           567.000       567.000 

     

E G I N o G N     8   

 Stovnspeningur           91.284.091   91.284.091 

 Tiltakspeningur, primo         30.575.920   29.140.286

             Flutt frá ársins úrsliti                                             (65.002)            1.435.634

 Eginogn t i l samans               121.795.009              121.860.011 

     

s K y l D U R  T I l s A M A N s               122.478.606              122.519.094 

F Í G G J A R S T Ø Đ A   t a n n  3 1 .  d e s e m b e r  2 0 1 7

           2017 DKK           2016 DKK

p E N I N G A s T R E y M U R  F R á  R A K s T R I     

 Úrslit ársins                (65.002)     1.435.634 

 Postar, íð ikki hava ávirkan            (172.784)   (1.302.597) 

 Broytingar frá rakstrarroknskapi           (237.786)       133.037 

     

p E N I N G A s T R E y M U R  F R á  l Ø G U M     

 Avdráttir frá útlánum          13.744.099    14.671.856 

 Útgoldin nýggj lán         (16.000.000)               (835.000)

 Skuldarar                (57.719)            (7.578) 

 Broytingar,  løgur                      (2.313.620)   13.829.278 

     

p E N I N G A s T R E y M U R  F R á  F í G G I N G      

 Ognarar                      24.514           (163.936) 

 Broytingar í  f ígging                24.514     (163.936)

     

 Ársins peningastreymur 

 frá rakstr i ,  løgum og f ígging          (2.526.892)         13.798.379 

 Gjaldføri  pr imo             39.322.561    25.524.182 

     

 Gjaldføri  ult imo            36.795.669    39.322.561 

P E N I N G A S T R E Y m S Ú T G R E I N I N G   f y r i  2 0 1 7

1.  Upplýsingar um Menningargrunn Útnorðurs                                                
                                                             

Virksemið hjá Menningargrunni Útnorðurs er at læna pengar út til fyritøkur í Grønlandi og Føroyum, og undir ávísum 
umstøðum eisini í Íslandi. Høvuðssætið hjá Menningargrunni Útnorðurs er í Sigtúni 42, 105 Reykjavík, Ísland.  
      
Nýttur roknskaparháttur  
       
Roknskaparhát tu r  a lment        
Ársroknskapurin er gjørdur í samsvari við lóg um ársroknskap í Íslandi. Ársroknskapurin er gjørdur eftir sama rokn-
skaparhátti sum í fjør. Øll roknskapartøl eru í donskum krónum.      
         
v i rð i sásetan           
Roknskapurin er gjørdur út frá ávísum fyritreytum, sum eru grundaðar á ávísar metingar. Hesar metingar ger leiðslan 
í Menningargrunni Útnorðurs í samsvari við nýttan roknskaparhátt, og við støði í søguligum royndum og fyritreytum, 
og sum leiðslan metir vera álítandi og realistiskar. Søluvirðið kann víkja frá mettum virði.   

Gja ldoyra kurs javnan  
Rørslur í útlendskum gjaldoyra verða bókaðar til tann kurs, sum er galdandi tann dagin, rørslan fer fram. Fíggjarlig 
ogn og skuld í útlendskum gjaldoyra verða virðisásett í roknskapinum við tí kursi, sum er galdandi ultimo í árinum. 
Kursbroytingar verða bókaðar í rakstrarroknskapinum. Kursurin ultimo 2017 var 0,060 (ISK/DKK), og ultimo 2016 
0,062 (ISK/DKK)
          
Mater ie l l  ogn           
Materiell ogn er tikin við í roknskapinum til útveganarvirðið, frádrigið avskrivingar.    
 
út lán   
Útlán eru tikin upp til nominelt virði, og við burturleggingum móti tapi, sum ikki er staðfest. Burturleggingar av útlán-
um verða gjørdar bæði á hvørt einstakt lán og á bólkar av lánum. 

Bur tu r legg ingar  av  út lánum        
Burturleggingar av útlánum endurspegla tann váða, sum er tengdur at útlánsvirksemi. Talan er ikki um staðfest tap av 
útlánum. Broytingar í burturleggingum og staðfestum tapum síggjast í rakstrarroknskapinum og viðmerkingunum. 
    
Gja ld fø r i            
Gjaldførið í fíggjarstøðuni og peningastreymsútgreiningini fevnir um kassapening og bankainnlán.  
     
I nntøkur           
Inntøkur, t.v.s rentur av teimum lánum, sum Menningargrunnur Útnorðurs hevur goldið út, verða inntøkuførdar, tá ið 
terminsútskrivingin verður gjørd.  

skat tu r
Útnorðurgrunnurin er sambært lóg nr. 65/1982 um skattskyldu fyri fíggingarfyritøkur frítikin fyri at galda inntøkuskatt. 
Útnorðurgrunnurin er eisini frítikin fyri skattskyldu av fíggarligum inntøkum, hetta sambært lóg 94/1996 um skatta-
álíkning av fíggjarligum inntøkum.
            

V I ‹ m E R K I N G A R

2.

Útlán           
 
út lán g re inað á lond       
        Føroyar     Grønland        Tilsamans  
Samlað útlán        33.115.992     50.121.320          83.237.312   
Rentuinntøkur av lánum          1.224.969       1.348.547            2.573.516 

Undir rentuinntøkum stava 172.500 DKK frá lántøkugjøldum. Undir fyrisitingarkostnaði eru bókaðar 145.500 DKK, 
sum eru útreiðslur til advokatar fyri teirra arbeiði at skriva lániskjøl og fáa tey tinglýst.    
   
lán h já  Menn ingarg runn i  útnorðurs      
           2017  2016 
Hotell og ferðavinna                   54,27%             40,96%
Handverk og smáídnaður                    28,93%             34,77%
Fiskiídnaður           8,79%               9,79%
Aðrar vinnur                       8,01%             14,49%
          100%  100%

lán h já  Menn ingarg runn i  útnorðurs  g re inað e f t i r  res ta f tu rg ja lds t íð     
           2017   2016
Avdráttir, íð falla innan 1 ár              11.673.862         11.120.317  
Avdráttir, íð falla eftir einum ári og innan 5 ár             40.438.077         47.803.045  
Avdráttir, íð falla eftir 5 árum              31.125.373         21.775.027  
                83.237.312         80.698.390  
         
Burturleggingarkonto fyr i  út lán         
           2017   2016 
Burturleggingar primo               11.985.190         13.446.473  
Burturlagt í árinum                   (217.820)         (1.461.283)  
Burturlagt ultimo               11.767.370         11.985.190  
      
Burturlagt sum prosent av samlaðum útlánum                 12,39%             12,93% 
      
Lønarútreiðslur
Lønarútreiðslur vóru tilsamans 1.853.720  DKK. Tað var løn til stjóra og starvsfólk upp á 1.771.219 DKK og sam-
sýning til nevnd,sum er 70.000 DKK. Nevndarsamsýningin er 10.000 DKK árliga fyri hvønn lim og 20.000 DKK til 
nevndarformannin. Harafturat fáa nevndarlimirnir fundarsamsýning fyri hvønn fund eftir galdandi reglum hjá Norrønu 
Ráðharranevndini. Eitt limaland hevur  fráskrivað sínum nevnarlimi rætt til nevndarsamsýning. Útreiðslur til grann-
skoðan vóru 119.316 DKK.  
           
Materiel l   støðisogn          
                         2017  2016 
Útveganarvirði                               2.887.344          2.887.344  
Avskrivað primo                  (415.776)          (363.804) 
Avskrivað í árinum                     (51.972)            (51.972) 
Bókað virði ultimo                           2.419.596           2.471.568  
   
Avskrivingartal                   2%                   2%

4.

5.

6.

3.



Lán- íbúð          
Afturgjaldingin av lánunum, sum Menningargrunnur Útnorðurs hevur tikið, byrjar í 2028 og lánini verða afturgoldin 
yvir 15 ár. Lánini eru rentufrí fram til 2028, tá ið afturgjaldingin byrjar. Tey rentu- og avdráttarfríu lánini eru veitt av 
Naalakkersuisut og Kommuneqarfik Sermersooq, við somu upphædd frá hvørjum.    
            
Eginogn           
 
Eg inognarkonto          
     Stovnspeningur          Tiltakspeningur    Úrslit ársins      Tilsamans 
Eginogn primo                            91.284.091        29.140.286           1.435.634      121.860.011 
Sett i tiltaksgrunn                                0                       1.435.634                (1.435.634)                         0
Úrslit ársins               0         0                    (65.002)             (65.002)  
Eginogn ultimo                        91.284.091        30.575.920                    (65.002)       121.795.009 

7.

8.

11


